
I ERANSKINA 
 

“KIROLAREN BALIOAK POSITIBOAN” SARIAK EMATEKO OINARRI ARAUTZAILEAK 
 

Nafarroako Kirolaren Institutuak (NKI) “Kirolaren balioak positiboan” sariak ezarri ditu modalitate 
hauetan: 
 

a) Emakumezkoen kirolaria. 
b) Gizonezko kirolaria. 
c) Arbitraje-estamentua. 
d) Estamentu teknikoa. 
e) Kirol-erakundeak (federazioak, klubak…) 
f) Toki-erakundeak, komunikabideak eta bestelako kirol-taldeak. 

 
2021eko maiatzaren 1etik 2022ko abuztuaren 30era bitartean, kirola egitean edo bere testuinguruan, 
bereziki eskola-adinean dagoen kirolean, Nafarroako Kirolaren Institutuak bultzatutako Kirolaren Balioren 
bat (berdintasuna, adiskidetasuna, joko garbia, inklusioa, errespetua eta abar) defendatu eta/edo sustatu 
duten pertsona edo talde nafarrei zuzenduta daude sariak. 
 
1. PROPOSAMENAK HAUTATZEA. 
 
1.1. Sariak emateko proposamenak 2022ko urriaren 3ra arte aurkezten ahalko dira 
 
1.2. Edozein pertsona edo entitatek aurkezten ahalko ditu hautagaiak, erregistroaren bidez edo 

Nafarroako Kirolaren Institutuaren webgunearen bidez, esteka hauetakoren bat erabiliz: 
 

https://forms.gle/Tb33TgjHCzXbZrWm8 
    
1.3. Proposamen edo hautagaitzetan informazio hau agertu beharko da: 
 

- Zein pertsonak edo entitatek egiten duen proposamena, haren helbide elektronikoa eta 
telefonoa. 

- Saritzeko moduko kirol jokaera izan duen pertsona edo entitatea.  
- Jokaera horren azalpen laburra eta zer inguruabarretan gertatu den. 
- Jokabide horri buruzko informazioa, albistea, euskarria edo frogagiria. 
 

1.4. Proposamenak aurkezteko epea bukatutakoan, Nafarroako Kirolaren Institutuak, epaimahaiaren 
bidez, hautagaiak aukeratuko ditu, irizpide hauen arabera: 

 
1.4.1. Sarietan honako modalitate hauek egonen dira:  Emakumezko kirolaria, gizonezko kirolaria, 
teknikaria, arbitroa, kirol erakundeak (federazioak, klubak…), toki erakundeak, hedabideak eta 
kirolaren arloko beste kolektibo batzuk.  
 
1.4.2. Dena delako jokaera horrek Kirolaren Balioen Planak nabarmenduriko balioren bat edo bat 
baino gehiago sustatu edo babestu beharko ditu, hots, begirunea, berdintasuna, nork bere mugak 
gainditzea, joko garbia, inklusioa eta adiskidetasuna.  
 
1.4.3. Kontuan hartuko da, ahal den heinean, aipaturiko 6 balio horietako bakoitza saritu dadin 
hautagaitzaren batean. 
 

https://forms.gle/Tb33TgjHCzXbZrWm8


1.4.4. Pertsona edo talde nafarrak jokabide edo ekimen nabarmenak izan dituztenak kirola egitean 
edo kirolaren testuinguruan, batez ere eskola-adina dutenen kirolaren alorrean, portaera haien 
bidez kirolaren balioak babestu eta/edo sustatu dituztenean 
 
1.4.5. Jarduera fisikoaren eta eta kirolaren alorreko pertsona talde edo erakunde nafarrak, 
2021eko maiatzaren 1tik 2022ko apirilaren 30era kirol-keinuren bat egin dutena 
 
1.4.6. Kasuan kasuko jokaeran erakutsitako eredugarritasuna, komenigarritasuna, merezimendua 
eta behin baino gehiagotan gertatu den.  
 
1.4.7. 2021eko Nafarroako Kirol Galarien deialdian sariren bat lortu zuten pertsonak edo 
erakundeak ezin izango dira berriro sarituak izan POSITIBOKO KIROL BALIOEN sarien edizio 
honetan. 
 
1.4.8. Kirol Zuzendariordetzak nahikoa meritu dituen beste hautagai batzuk gehitzeko ahalmena 
du. 

 
2. PROPOSAMENAK HAUTATZEA 
 
2.1. Hautagaiak eta merezimenduak: Epaimahaiak proposamenen zerrenda eta merezimenduak 

aztertuko ditu urrian. 
 
2.2. Bozketa: Epaimahaiko kideek, proposamenak aztertu ondoren, botoa emanen dute modalitate 

bakoitzeko hautagairik onena aukeratzeko. 
 

        Epaimahaiko kide bakoitzak gehienez 2 puntu emango ditu, eta bi puntu eman ahal izango 
zaizkio hautagai-zerrenda berari edo 1 eta 1 ataletan banatutako bi hautagai-zerrendari. 

 
        Puntuak batu ondoren, berdinketaren bat gertatzen bada, bozketa errepikatuko da, baina 

kasu horretan epaimahaiko kide bakoitzak 2 puntu baino ez dizkio emango berdinduta geratu 
direnen artean aukeratzen duen hautagaiari, eta berdinketak jarraitzen badu, epaimahaiburuarena 
hartuko da kalitatezko bototzat 

 
2.3. Epaimahaiburuak, egoki baderitzo, bozketara eramanen du oinarriotan ageri ez den zeinahi 

zalantza edo aurreikusi gabeko zeinahi kontu.  
 
2.4. Epaimahaikideren batek saria emateko proposatu den erakundearekin zuzeneko harremana badu, 

kide horrek ez du bozketan parte hartuko. 
 
2.5. Bozketa egin ondoren, modalitate bat edo gehiago hutsik geratzen badira, sari bat baino gehiago 

emanen zaio beste zeinahi modalitateri, aintzat harturik 2. edo 3. tokian geratu ziren hautagaiak. 
 
2.6. Oinarri hauen berri emanen da bai NKIren webgunean eta bai Nafarroako kirol klub, toki entitate 

eta kirol federazioen posta elektronikoen bitartez. Ondoren, emaitzak hainbat bidetatik 
plazaratuko dira, eta aurrez aurreko ospakizuna edo aintzatespen-ekitaldia ere antolatuko da. 

 
2.7. Epaimahaikideek eztabaidatu eta erabaki ondoren, hautagai sarituak onesteko ebazpena emanen 

da, eta epaimahaiaren bozketaren akta jasoko da bertan.  
 
3. EPAIMAHAIKIDEAK 
 
Epaimahaia honako hauek osatuko dute: 



Epaimahaiburua: Primitivo Sánchez Sanz, Kirolaren Zuzendariordea 
Idazkaritza: Esteban Imaz Vacas, Araubide Juridikoaren Ataleko Burua 
Epaimahaikideak: 

Begoña Echeverría Beroiz, Kirola Sustatzeko Ataleko Burua 
Andoni Irujo Pérez de Eulate, Nafarroako Kirol Jokoen Bulegoko Burua 
Edurne Bejarano Elizagaray, Bitartekaritza Bulegoko Kirol Teknikari 
Ana Onaindia Salaberria, Kirola Sustatzeko Bulegoko Burua 

 
4. SARIAK 
 
4.1. Gehienez ere 6 sari emanen dira: 
 

· Emakumezko kirolaria. 
· Gizonezko kirolaria 
· Arbitroa. 
· Teknikaria. 
·  Kirol erakundeak (federazioak, klubak…) 
· Toki erakundeak, hedabideak eta kirolaren arloko beste kolektibo batzuk. 

 
4.2. Modalitate horietako batean edo batzuetan saririk ematen ez bada, edo proposamen nabarmenik 

ez badago, gainerako modalitateen artean banatuko dira sariak, epaimahaiaren iritziari jarraikiz. 
 
4.3. Sari bakoitza, funtsean, 200 euroko balioa duen kirol-materiala izanen da, eta, modalitateren 

batean saria eman gabe gelditzen bada, gainerako modalitateetako edozeinetan 2. edo 3. 
geldituriko proposamenari emanen zaizkio opariak. 

 


